
<<Հայաստանի Հանրապետության կառավարության 2010թ. սեպտեմբերի 16-ի N 1237-Ն որոշման մեջ փոփոխություն կատարելու մասին>> ՀՀ կառավարության որոշման ընդունման անհրաժեշտության վերաբերյալ 

  Հայաստանի Հանրապետության կառավարության 2010թ. սեպտեմբերի 16-ի N 1237-Ն որոշման մեջ փոփոխություն կատարելու անհրաժեշտությունը պայմանավորված է այն հանգամանքով, որ <<Կառուցում-տնօրինում-շահագործում-փոխանցում հիմունքներով Մեղրի հիդրոէլեկտրակայանի կառուցման համար թույլտվության պայմանագրի>> (Պայմանագիր) նախագծով, որպես պայմանագրի կողմ նախատեսված էր <<Ֆարաբ-Սեպասադ>> համատեղ ձեռնարկությունը, որի կողմից, նշված Պայմանագրի ստորագրման ամսաթվից հետո երեք ամսվա  ընթացքում, Իրանի Իսլամական Հանրապետության տարածքում հիմնադրվելու էր նոր ընկերություն (Ընկերություն),  մինչև Թույլտվության ժամկետի ավարտը բացառապես Մեղրի հիդրոէլեկտրակայանի կառուցման և դրան առնչվող գործողությունների իրականացման և ավարտման նպատակով: 
Պայմանագրի և դրա հավելվածների հիման վրա, նույն բովանդակությամբ և պայմաններով պետք է կնքվի նոր համաձայնագիր, որի կողմեր պետք է հանդիսանան ՀՀ էներգետիկայի և բնական պաշարների նախարարությունը, որը Պայմանագրի կողմերից է, և  Ընկերությունը, որը  կփոխարինի <<Ֆարաբ-Սեպասադ>> համատեղ ձեռնարկությանը: Նոր համաձայնագրի ստորագրումով, Պայմանագրով երկրորդ կողմի ստանձնած բոլոր իրավունքները, պարտականությունները և պարտավորությունները փոխանցվում են Ընկերությանը, և դրանից հետո Ֆարաբ-Սեպասադ համատեղ ձեռնարկությունը չի ունենա որևէ իրավունք, պարտականության կամ պարտավորություն` անկախ դրա բնույթից, անհատական է, համատեղ և/կամ առանձնակի:


Հաշվի առնելով այն հանգամանքը, որ Իրանի Իսլամական Հանրապետության տարածքում <<Ֆարաբ-Սեպասադ>> համատեղ ձեռնարկության կողմից արդեն իսկ ստեղծվել է <<Թավան Աբ Արաս Քոմփանի>> ընկերությունը,  որն էլ հենց հանդիսանում է Պայմանագրի նախագծով վկայակոչված այն կազմակերպությունը, որին պետք է փոխանցվեն <<Ֆարաբ-Սեպասադ>> ՀՁ-ի բոլոր իրավունքները և պարտականությունները, նպատակահարմար է Թույլտվության պայմանագիրը ստորագրել ոչ թե <<Ֆարաբ-Սեպասադ>> ՀՁ-ի հետ, այլ արդեն իսկ ստեղծված նոր ընկերության հետ: Նշվածը հնարավորություն կտա առավել օպերատիվ և արագ սկսել ՀԷԿ-ի կառուցման աշխատանքները, քանի որ այլևս անհրաժեշտություն չի լինի հետագայում կնքել նոր պայմանագիր:

    ՀՀ էներգետիկայի և բնական պաշարների նախարար
                                                                                      Արմեն Մովսիսյան

ՏԵՂԵԿԱՆՔ

<<Հայաստանի Հանրապետության կառավարության 2010թ. սեպտեմբերի 16-ի N 1237-Ն որոշման մեջ փոփոխություն կատարելու մասին>> ՀՀ կառավարության

<<Հայաստանի Հանրապետության կառավարության 2010թ. սեպտեմբերի 16-ի N 1237-Ն որոշման մեջ փոփոխություն կատարելու մասին>> ՀՀ կառավարության որոշման ընդունումը պետբյուջեի եկամտային և ծախսային մասերում փոփոխություններ չի առաջացնում: 

